
МОЛЕБНОЕ ПЕНИЕ
22 апреля 2012 года
В кафедральном соборном Храме Христа Спасителя и в кафедральных соборах 

епархий Русской Православной Церкви 

на территории Российской Федерации
	ПРОТОДИАКОН:
	БЛАГОСЛОВИ СВЯТЕЙШИЙ ВЛАДЫКО

	СВЯТЕЙШИЙ ПАТРИАРХ:
	БЛАГОСЛОВЕН БОГ НАШ...

	ХОР:
	АМИНЬ.
ХРИСТОС ВОСКРЕСЕ… и обычные пасхальные запевы

	Далее Пасхальный канон, во время которого совершается Крестный ход.

По завершении Крестного хода: 



	ПРОТОДИАКОН:
	ПРОКИМЕН: СЕЙ ДЕНЬ ЕГОЖЕ СОТВОРИ ГОСПОДЬ …


	
	Евангелие 1-е Воскресное


	Далее сугубая ектения, в которую добавляются особые прошения.

	О ЕЖЕ МИЛОСТИВЫМ ОКОМ ПРИЗРЕТИ НА ЦЕРКОВЬ СВОЮ СВЯТУЮ И СОТВОРИТИ Ю НЕВРЕДИМУ И НЕПРЕОБОРИМУ ОТ ВОССТАЮЩИХ НА НЮ И ПОПИРАЮЩИХ СВЯТЫНИ ЕЯ, МОЛИМ ТЯ, МИЛОСЕРДЫЙ ГОСПОДИ, УСЛЫШИ И ПОМИЛУЙ.



	О ЕЖЕ ПРОСВЕТИТИ МЫСЛИ НЕВЕРИЕМ И ОЖЕСТОЧЕНИЕМ ПОМРАЧЕННЫХ СВЕТОМ СВОЕГО БОГОРАЗУМИЯ, ВЕРНЫХ ЖЕ СВОИХ УКРЕПИТИ И НЕПОКОЛЕБИМЫХ В ПРАВОВЕРИИ СОБЛЮСТИ, МОЛИМ ТЯ, ВСЕСИЛЬНЫЙ ТВОРЧЕ, УСЛЫШИ И ПОМИЛУЙ.


	ДАВЫЙ ЗАПОВЕДЬ ТВОЮ НАМ, ЕЖЕ ЛЮБИТИ ТЕБЕ БОГА НАШЕГО И БЛИЖНЯГО СВОЕГО, СОТВОРИ, ДА НЕНАВИСТИ, ВРАЖДЫ, ОБИДЫ, МЗДОИМСТВА, КЛЯТВОПРЕСТУПСТВА И ПРОЧАЯ БЕЗЗАКОНИЯ ПРЕКРАТЯТСЯ, ИСТИННАЯ ЖЕ ЛЮБОВЬ ДА ЦАРСТВУЕТ В СЕРДЦАХ НАШИХ, МОЛИМ ТИ СЯ, СПАСИТЕЛЮ НАШ, УСЛЫШИ И МИЛОСТИВНО ПОМИЛУЙ.



	ВОЗГЛАС: УСЛЫШИ НЫ БОЖЕ, СПАСИТЕЛЮ НАШ...



	ХОР:  АМИНЬ.


	ДАЛЕЕ СВЯТЕЙШИЙ ПАТРИАРХ ЧТЕТ МОЛИТВУ:  

ВСЕВЫШНИЙ БОЖЕ, ВЛАДЫКО И СОДЕТЕЛЮ ВСЕЯ ТВАРИ, НАПОЛНЯЯЙ ВСЯ ВЕЛИЧЕСТВОМ ТВОИМ И СОДЕРЖАЙ СИЛОЮ ТВОЕЮ.

К ТЕБЕ ВЕЛИКОДАРОВИТОМУ ГОСПОДУ НАШЕМУ ПРИПАДАЕМ, СЕРДЦЕМ СОКРУШЕННЫМ ИСПОВЕДАЮЩЕ ГРЕХИ И БЕЗЗАКОНИЯ НАША, ИМИЖЕ ПРОГНЕВАХ ТВОЕ БЛАГОУТРОБИЕ И ЗАТВОРИХОМ ЩЕДРОТЫ ТВОЯ. СЕГО РАДИ УНИЧИЖЕНИЕМ И ПОНОШЕНИЕМ ПОРАЗИЛ ЕСИ НАС, ПОПУСТИХОМ  ХРАМЫ ТВОЯ ДАТИ НА ПОРУГАНИЕ.

ПРЕМИЛОСЕРДЫЙ И ВСЕСИЛЬНЫЙ, НЕ ДО КОНЦА ГНЕВАЙСЯ, ГОСПОДИ! БУДИ МИЛОСТИВ НАМ, МОЛИТ ТЯ ТВОЯ ЦЕРКОВЬ, ПРЕДСТАВЛЯЮЩИ ТЕБЕ НАЧАЛЬНИКА И СОВЕРШИТЕЛЯ СПАСЕНИЯ НАШЕГО ИИСУСА ХРИСТА. УКРЕПИ НАС В ПРАВОВЕРИИ СИЛОЮ ТВОЕЮ, ЗАБЛУЖДАЮЩИМ ЖЕ ПРОСВЕТИ РАЗУМНЫЯ ОЧИ СВЕТОМ ТВОИМ БОЖЕСТВЕННЫМ, ДА УРАЗУМЕЮТ ТВОЮ ИСТИНУ, УМЯГЧИ ИХ ОЖЕСТОЧЕНИЕ, УТОЛИ ВРАЖДЫ И НЕСТРОЕНИЯ НА ЦЕРКОВЬ ТВОЮ СИЛОЮ ДИАВОЛЬСКОЮ ВОЗДВИЗАЕМАЯ, ДА ВСИ ПОЗНАЮТ ТЕБЕ, ГОСПОДА           И СПАСИТЕЛЯ НАШЕГО.

НЕ ОТВРАТИ ЛИЦА ТВОЕГО ОТ НАС, ГОСПОДИ, ВОЗДАЖДЬ НАМ РАДОСТЬ СПАСЕНИЯ ТВОЕГО. ПОМЯНИ МИЛОСТИ, ЯЖЕ ПОКАЗАЛ ЕСИ ОТЦЕМ НАШИМ, ПРЕЛОЖИ ГНЕВ ТВОЙ НА МИЛОСЕРДИЕ И ДАЖДЬ НАМ ПОМОЩЬ В СКОРБИ СУЩИМ.

МОЛИТ ТЯ, ТВОЯ ЦЕРКОВЬ, ПРЕДСТАВЛЯЮЩИ ТЕБЕ ХОДАТАЙСТВО ВСЕХ СВЯТЫХ В ЗЕМЛИ РОССИЙСКОЙ ПРОСИЯВШИХ, ИЗРЯДНЕЕ ЖЕ ПРЕСВЯТЫЯ БОГОРОДИЦЫ И ПРИСНОДЕВЫ МАРИИ ОТ ЛЕТ ДРЕВНИХ ПОКРЫВАЮЩИЯ И ЗАСТУПАЮЩИЯ СТРАНУ НАШУ.
ВОЗГРЕЙ СЕРДЦА НАША ТЕПЛОТОЮ БЛАГОДАТИ ТВОЕЯ, УТВЕРДИ ВОЛЮ НАШУ В ВОЛИ ТВОЕЙ, ДА ЯКОЖЕ ДРЕВЛЕ, ТАКО И НЫНЕ ПРОСЛАВИТСЯ ВСЕСВЯТОЕ ИМЯ ТВОЕ, ОТЦА И СЫНА И СВЯТАГО ДУХА, ВО ВЕКИ ВЕКОВ. АМИНЬ.



	ПО МОЛИТВЕ СТИХИРЫ ПАСХИ.

	ПО СТИХИРАМ:

	ПРОТОДИАКОН: ПРЕМУДРОСТЬ …

	СВЯТЕЙШИЙ ПАТРИАРХ: ОТПУСТ.

	ПРОТОДИАКОН: МНОГОЛЕТИЕ.


